
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республика мутасын вермытӧмъяслы транспорт инфраструктура объектъясӧн вӧдитчыны позянлунсӧ могмӧдӧм бӧрся да легкӧвӧй таксиӧн пассажиръясӧс да туй кӧлуй новлӧдлан юкӧнын сетан услугаяс босьтны позянлунсӧ могмӧдӧм бӧрся канму контроль (дӧзьӧр) котыртан да збыльмӧдан пӧрадок йылысь
"Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь" Федеральнӧй оланпас, "Россия Федерацияын вермытӧмъясӧс социальнӧя дорйӧм йылысь" Федеральнӧй оланпас серти Коми Республикаса Веськӧдлан котыр шуис:
1. Вынсьӧдны Коми Республика мутасын вермытӧмъяслы транспорт инфраструктура объектъясӧн вӧдитчыны позянлунсӧ могмӧдӧм бӧрся да легкӧвӧй таксиӧн пассажиръясӧс да туй кӧлуй новлӧдлан юкӧнын сетан услугаяс босьтны позянлунсӧ могмӧдӧм бӧрся канму контроль (дӧзьӧр) котыртан да збыльмӧдан пӧрадок содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




 Л. Максимова
Сыктывкар
2018 вося тӧвшӧр тӧлысь 30 лун
45 №
ВЫНСЬӦДӦМА
Коми Республикаса Веськӧдлан котырлӧн
2018 во тӧвшӧр тӧлысь 30 лунся 45 №-а шуӧмӧн
(содтӧд)
Коми Республика мутасын вермытӧмъяслы транспорт инфраструктура объектъясӧн вӧдитчыны позянлунсӧ могмӧдӧм бӧрся да легкӧвӧй таксиӧн пассажиръясӧс да туй кӧлуй новлӧдлан юкӧнын сетан услугаяс босьтны позянлунсӧ могмӧдӧм бӧрся канму контроль (дӧзьӧр) котыртан да збыльмӧдан 
ПӦРАДОК
1. Тайӧ пӧрадокыс урчитӧ юридическӧй кывкутысьясӧн да асшӧр уджалысьясӧн Коми Республика мутасын вермытӧмъяслы транспорт инфраструктура объектъясӧн вӧдитчыны позянлунсӧ могмӧдӧм бӧрся да легкӧвӧй таксиӧн пассажиръясӧс да туй кӧлуй новлӧдлан юкӧнын сетан услугаяс босьтны позянлунсӧ могмӧдӧм бӧрся канму контроль збыльмӧдӧм дорӧ корӧмъяс (водзӧ – канму контроль).
2. Коми Республика мутасын легкӧвӧй таксиӧн пассажиръясӧс да туй кӧлуй новлӧдлан юкӧнын уджалысь юридическӧй кывкутысьяс, асшӧр уджалысьяс (водзӧ - юридическӧй кывкутысьяс, асшӧр уджалысьяс) серти канму контрольсӧ збыльмӧдӧ Коми Республикаса инвестиция, промышленносьт да транспорт министерство аслас компетенцияын (водзӧ – уполномочитӧм орган) сыӧн Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм бӧрся дінмуын канму контроль збыльмӧдігӧн.
3. Канму контроль збыльмӧдігӧн нуӧдӧм прӧверкаяслӧн видлаланторйӧн лоӧ юридическӧй кывкутысьясӧн, асшӧр уджалысьясӧн вермытӧмъяс лыдысь пассажиръясӧс новлӧдлігӧн оланпастэчасӧн урчитӧм быть колана корӧмъясӧ кутчысьӧм, кутшӧмъяс йитчӧмаӧсь вермытӧмъяслы транспорт инфраструктура объектъясӧн да легкӧвӧй таксиӧн пассажиръясӧс да туй кӧлуй новлӧдлан юкӧнын сетан услугаяс босьтны позянлунсӧ могмӧдӧмкӧд.
4. Йитӧдъяс серти, мыйяс йитчӧмаӧсь канму контроль котыртӧмкӧд да збыльмӧдӧмкӧд, вӧдитчӧны "Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь" Федеральнӧй оланпаслӧн да "Коми Республика мутасын легкӧвӧй таксиӧн пассажиръясӧс да туй кӧлуй новлӧдлан юкӧнын ӧткымын юалӧм йылысь" Коми Республикаса Оланпаслӧн положениеясӧн.
5. Канму контроль збыльмӧдігӧн административнӧй процедураяслысь кадколастъяссӧ да найӧс сьӧрсьӧн-бӧрсьӧн нуӧдӧмсӧ урчитӧма Коми Республика мутасын легкӧвӧй таксиӧн пассажиръясӧс да туй кӧлуй новлӧдлӧм бӧрся дінмуын канму контроль збыльмӧдан административнӧй уджаланартӧн, мый вынсьӧдӧма уполномочитӧм органлӧн тшӧктӧдӧн.

